
В
нєдзелю, 13. януара

2013. року, з почат-

ком на 13 годзин, у

орґанизациї Ради рускей на-

ционалней меншини Општи-

ни Боґдановци, отримани дзе-

цински бал. 

Попри добрей музики, под

руководзеньом Звонка Еде-

линскового, створело ше ве-

селе розположенє дзе дзеци

рижних возростоx танцовали

и дружели ше, нєсцерпезлїво

чекаюци вицагованє богатей

томболи.

Же би томбола була числена

и богата, можеме подзековац

Представнїкови рускей на-

ционалней меншини Городу

Заґребу, мр сц. Иринейови

Мудрому и Кисильови д.о.о.

зоз Петровцоx xтори учас-

твовали як спонзоре.

Дзепоєдни дзеци векши час

препровадзели "попод том-

болу " розпатраюци цо там

виши, цо би любели достац,

а кед ше почало з єй вицаго-

ваньом, було аж и слизи, цо

тиж так традиция дзецинско-

го балу. 

Нє верим же було дзецоx xто-

ри баш нїч нє достали, алє

найвецей щесца мали Матея

Нота и Катрин Гарди xтори

достали меxи за шедзенє (фо-

телї), а музичну линию, xтора

була главна награда, достали

Буилово xлапци .

Понеже то бул перши бал
того року, указало ше же бул

и успишни, прето же наисце

було вельо дзецоx, а за нас

шицкиx xтори жиєме на тим

просторе, то красни приклад

же дзеци нє маю предроз-

судки. Вони шицки єднаки,

вєдно танцую и шпиваю, и

тота подїя єдинствени при-

клад дзе дзеци шицким нам

виноша богатство и красу

нашей култури и звичайоx.

Марияна Джуджар

Дзецински бал у Петровцоx

Трaдиция дезцинских бaлох у Петровцох длугокa

Тaнєц и пaри попод руки популaрни 

Нaщивa и тих хтори ище нє преходзели – нaрок и вони
зaтaнцую

Нa томболи мож достaц и вредни нaгрaди

15 РОКИ ОД шМЕРЦИ УчИТЕЛЯ
ЯКИМА ОЛЕЯРА 

Яким Олеяр наш познати писатель за дзеци
народзел ше 27. юния 1914. року у Дюрдьове.
Основну школу закончел у Дюрдьове, ґим-
назию у Новим Садзе, а Учительску школу
у Сомборе. Як учитель робел полни ште-
рацец роки, а службовал у Петровцох, Ру-
ским Керестуре, Дюрдьове и Новим Садзе.
Бул визначни културно-просвитни роботнїк,

спортски роботнїк и фодбалски судия, писатель за дзеци. По Другей
шветовей войни писал поезию, театрални фалати и учебнїки за
дзеци. Тиж так зазберовал народни писнї, загадки, присловки и
описовал народни обичаї. Свойо твори обявйовал у “Заградки“,
“Руским слове”, “Шветлосци”, “Народним календаре” и “Новей
думки”.  Першу збирку поезиї обявел 1975. року под назву “Вивирка
чека жиму”. Познєйше видал два сликовнїци “Весели часи” и “Мали
швет”. Заступени є и у антолоґийних виданьох: “Антолоґия дзецинскей
поезиї” (1964), “Хмара на верху тополї” (1990), “Мамко куп ми
книжку” (Польска, 1995). Написал два буквари, три Поуки о язику и
Читанку за руски язик.  Як учитель у Петровцох робел од 1937. по
1941. рок. Гоч то досц кратки час заш лєм за собу зохабел глїбоки
шлїди, як на планє образованя и воспитаня, так и у обласци култур-
но-просвитней дїялносци. У валалє оформел дзецински секциї:
танєчну, театралну и спортску з хторима посцигнул замерковани
успихи. Як видно, вон нє бул лєм учитель у школи, алє прави
народни учитель двацецштири годзини на дзень свидоми же ше
“зародок културного и духовного найлєгчейше розвива у младим
єстве у цеку образованя и розвиваня”. Умар 02. юлия 1998. року у
Новим Садзе.
Ґу тому ище жадам додац особне шведоченє: Учителя Яким Олеяра

сом упознала як дзивчатко у першей класи основней школи. Учи-
телька Мелания Планчакова замерковала же мам добри глас, та во-

лала учителя Якима же би ме учел шпивац. Йому то нє було чеж-
ко, та з Нового Саду приходзел до Петровцох, грал на гушлї (цо
мнє було цошка барз нєзвичайне) и учел ме шпивац. Дзекуюци

йому перши раз сом вишла пред публику и одшпивала соло, його
шпиванку под назву ”Пошол заяц до заградки”. Було то на “Микло-

шевцох 78”. 

Любица Гаргай

Яким ОлеЯр 

Злєтли птахи

под облаки:

– Жив, жив, жука,

пущце нас кус нука!

– Гоч вас нука

ми змесциме,

а дзе же вас пложиме?

– Коло пеца ґу бабочки,

або даґдзе на паточки.

– За вечеру цо вам даме

кед и сами нїч нє маме?!

– За два тащки и три цинки

зоз хлєбика отрушонки.

Гладни птахи

Два шестричи,
а двойнятка,
на шнїгу им 
радосц слатка.
Дзецко з нїма бега
аж на верх брега,
вец ше назад
долу враци
кед ше драгом 
нє вивраци.

Саночки

Було то рано,
а вчера,
ишол заячок,
та плаче
и з лабку
слизи сцера.
Обишол загради,
и поля пусти,
а нє нашол
анї мархви,
анї капусти.

Заячок

Чуйце, дзеци, нову сказку:
Принєс заяц древа звязку,
наклад в пецу огень вельки,
налял води до шерпенки,

та госцину госцом справел,
житней каши им наварел.
Каша була смачна, сладка,
прето тота сказка кратка.

Кратка сказка

Коминяр, коминяр,

ша ти таки яґод ґар.

Виметаш комини

з високей драбини;

чарни, чарни яґод ґар

кажди вредни коминяр.

Пондзелок почина

од вашого комина.

цали тидзень бродзи

и по пойдох ходзи;

чарни, чарни яґод ґар

кажди вредни коминяр.

Коминяр, коминяр,

кеди ши ше умивал?

Всоботу, всоботу,

кед нє мам роботу!

Чарни, чарни яґод ґар

кажди вредни коминяр.

Коминяр

Ганча бабку колїсала,

Своєй бабки так шпивала:

– Гаї, буї, премилєнка,

Рошнї велька и здравенка,

Гаї, буї, миле мойо,

Заври очка, очка свойо.

Бабка цихо, нє гутори,

Анї очка нє отвори.

Ганча сциха пошпивує,

Покус себе подримує,

Док родичи их глєдали

А два бабки уж заспали.

Ганча и бабка

Водичко, водичко,

умий мойо лїчко,

и ушка и очка,
носик и усточка,

и чоло и ручки
и ножки малючки

же бим була чиста,

и красна и здрава,

бо то я школярка,

школярочка права.

Водичка

Падай, падай дижджику,

позалївай поля,

падай, падай сцихучка,

або як ци воля.

Дижджик

Кандурик-кандурик
скочел на мурик;
кед би бул муриско,
бул би кандуриско.

Кандурик

Иша, иша, иша!

Чеше мачку миша.

Чеше мачку,чеше,

та ше шицка треше.

Миша

наталЯ забІла

Однією з найкращих україн-

ських письменниць, яка все своє

життя посвятила дитячій літера-

турі, є Наталія Забіла. На її чу-

десних, веселих поезіях, віршо-

ваних казках виросло не одне по-

коління українських малюків.

Народилася письменниця 5 бе-

резня 1903 року в Петербурзі у дворянській родині з ко-

зацьким корінням і великими мистецькими

традиціями.Тому й зростала дівчинка в атмосфері захоп-

лення художнім словом, музикою, живописом, і це, певна

річ, вплинуло на її розвиток, художні смаки. Вона багато

читала і вже в дитинстві пробувала писати вірші, казки,

оповідання. 

1917 року сім'я переїжджає в Україну й оселяється в

невеличкому селищі Люботин Харківської області. Наталя

закінчує гімназію, а потім історичне відділення Харків-

ського інституту народної освіти. Працювала деякий час

у школі, потім у різних газетах та журналах.

У 1926 році вийшла перша книжка її поезій «Далекий

край», а 1927 — перша книжка для дітей — оповідання

«За волю» та «Повість про Червоного звіра».

Видавши 1928 року віршоване оповідання для малюків

«Про маленьку мавпу», Наталя Забіла твердо стає на

шлях творення дитячої літератури. За час своєї літературної

діяльності  письменниця видала близько 200 книжок для

дітей, переважно для дошкільного та молодшого шкільного

віку. Великою популярністю у юних читачів користуються

збірки «Ясоччина книжка» (1934),«Під ясним сонцем»

(1949), «Веселим малюкам» (1959), «У широкий світ»

(1960), «Оповідання, казки, повісті» (1962), «Стояла собі

хатка» (1974), «Рідний Київ» (1977, 1982) та ін. За дра-

матичні твори «Троянові діти» та «Перший крок» про

життя наших предків за часів Київської Русі Наталя

Забіла була нагороджена премією ім. Лесі Українки

Померла Наталя Забіла 6 лютого 1985 року.

Підготувала леся Мудрі

Я біжу, біжу по гаю,
Я метелика спіймаю.
А метелик не схотів – 
Геть від мене полетів.

Сів метелик на травичку,
Може, думав, не помічу?
Блиснуть крилечка ясні –
Зразу видно вдалині.

Сів метелик на листочок –
Може, там сховатись хоче?
Блиснуть крилечка рябі –
Не сховатися тобі!

Полетів він на лужок,
Заховався між квіток.
Я іду, іду, іду–
Метелика не знайду.

МЕТЕЛИК

Раз, два – 

Дерева.

Під деревами трава.

На траві – два хлопчики.

У дерева – дві гілки,

На гілці – два горобчики,

У вілику – дві бджілки.

А далі – дві хатинки,

У них по два віконечка,

Над ними – дві хмаринки,

Дві зірочки, два сонечка...

Не слухайте мене, –

Бо  сонечко ж одне! 

ДВА

НАТАлЯ ЗАБІлА
(1903 - 1985)

М
ала Оленка при-

бігла до своєї ба-

буні:

- Бабцю, Христос воскрес!

- Воістину воскрес! - від-

повіла бабця, погладивши

онуку по голівці.

- Як то гарно тепер Ісусові,

Він воскрес! - мовила

Оленка. 

- Так, і нам радісно, бо і

ми воскреснемо, - усміх-

нулася бабуся. 

- Бабцю, а як то буде? А

чи всі воскреснуть? А чи

ми тоді будемо ходити в

садочок, до школи і на

роботу?

- Багато запитань, малень-

ка. Воскресіння це цілком

інакше, нове життя. Таке

нове і не схоже на оце

наше, що нам важко уя-

вити, яким воно буде. Я

лише можу тобі підтвер-

дити, що воно буде дуже

гарним. А ще я думаю, що

ми дуже здивуємось, коли

зустрінемось і, так би мо-

вити, побачимо один-од-

ного.

- Бабуню, поясніть, прошу,

- вмостившись на колінах,

просила Оленка, - яке то

нове життя?

      Бабуся трішки помов-

чала, подивилася задум-

ливо десь у далечінь і роз-

почала свою історію... 

-На одній зеленій леваді

жили дві приятельки-гу-

сені. Одного ранку вони

одночасно вилупились з

яєчок. І отакі зелені і го-

лодні відразу взялися до

сніданку. Поївши перший

листок, вони відпочили,

воркочучи щось одна од-

ній на вушко, і тоді попов-

зли до наступного листка.

Так тривало до обіду, аж

ось налетів холодний ві-

тер, сонце закрили хмари

і на землю почали падати

перші важкі краплі. Гусені

сховалися під гриб і там

перечекали непогоду.

Одна мудра стара гусінь

сказала нашим приятель-

кам, що їх у житті чекає

велика несподіванка. При-

йде час і їхнє життя цілком

зміниться. Вони помруть

як гусені і стануть чимось

цілком інакшим. Малі ніяк

не могли зрозуміти, як це

станеться, але вони віри-

ли, що для них Хтось при-

готував велику несподі-

ванку. Пройшло багато

днів, і от гусені відчули,

що вони якось дивно себе

почувають, все тіло німіє

і наче завмирає. І от дві

наші гусені стали сірими

лялечками, міцно загор-

нуті у свої савани, вони

завмерли і всім навколо

здалося, що їхнє життя

закінчилося. Та от, коли

настав час, наші дві ля-

лечки заворушилися. Все-

редині лялечок були якісь

істоти... І раптом із сірого

клубочка вийшли на світ

дві чудові кольорові істоти

з великими гарними кри-

лами. Вони зовсім не на-

гадували зелену гусінь. То

були два метелики ней-

мовірної краси. Вони тріш-

ки посиділи на зеленому

листку і полетіли у синю

далечінь...

-Яка гарна історія... - про-

шепотіла Оленка. - Оце

так воскресіння. 

Дівчинка дивилася на не-

бесну синяву і роздуму-

вала про те, яким буде

справжнє, а не метелико-

ве воскресіння. А тоді зіс-

кочила з бабусиних колін

і побігла, співаючи те, що

чула цими днями в церкві: 

«Христос воскрес із мер-

твих, смертю смерть по-

долав, і тим, що в гробах,

життя дарував!»

Сестри Василіянки

ЯК ЦЕ - ВОСКРЕСНУТИ?



У
ж звичайно штредком

фебруара у Подручней

школи Миклошевци

школяре од першей по

штварту класу у школским

голу означели фашенґи и

Дзень залюбених. Єденаце-

церо дзеци зоз помоцу ро-

дичох маскировали ше до

„домашнїх костимох“ и на тот

способ найбаржей указали

свою мрию котра и того року

була рижнородна. Зоз при-

годнима стихами родичом и

учительком ше представели

босорка, Индиянєц, Зоро,

Червена шапочка, фодбалер,

баби, циґанка, вояк, витяз,

майстор... Того року за роз-

лику од скорейших, кед ви-

брани три найудатнєйши мас-

ки, шицки дзеци достали при-

познаня и скромни дарунки.

Ушлїдзело черанє дарункох

школярох и учителькох котри

на тот способ означели и

Дзень залюбених. Дзеци ше

вєдно забавели зоз друж-

твенима бависками, ошви-

жели зоз соком и смачнима

бухтами як цо и швечи кед

ше отримую Фашенґи. У цен-

тралней школи у Чаковцох

тиж так отримани Фашенґи

за школярох од пиятей по

осму класу. За найудатнєйшу

маску преглашени школяр

осмей класи Мартино Бата-

кович зоз Миклошевцох кот-

ри бул маскировани до ци-

ґана.  

Ксения Лїкар 

фАШеНґи 

ЗОЗ ЖИВОТА МИКЛОШЕВСКИХ ШКОЛЯРОХ

НАГРАДЗЕНИ ШИЦКИ ДЗЕЦИ 

Нaгрaди школяром зa успишни мaски нa тогорочних Фaшенґох

Зоз шветa мрийох пришли ше бaвиц 

У голу миклошевскей школи

Опрез плaкaтох нa муре у голу



Д
вацетого фебруара у Подручней
школи Миклошевци шветочно бул
означени Медзинародни дзень ма-

церинского язика. У голу школи була
отримана програма хтору пририхтали
миклошевски школяре хтори виучую рус-
ки язик зоз учительку Лесю Мудри.
На початку програми водительки Паула
Поточки и Милица Мишлєнович нагла-
шели яке значенє ма виуочованє и пес-
тованє мацеринского язика, чуванє своїх
обичайох и традициї. Же добре знаю ма-
церински язик школяре доказали пред
красним числом патрачох. Публика з ин-
тересованьм провадзела рижнородну
програму у хторей младши Миклошевчанє
рецитовали и ґлумели, шпивали и тан-
цовали. Наймладши виведли бабкарску
представу «Дїдо и цвикла» и указали як
ше дараз бавело и танцовало у бавискох
«Мак», «шаркань, «Там у колє». Старши
школяре рецитовали прикладну поезию

руских писательох и одшпивали народну
шпиванку «Ишло дзивче по воду». У
програми, окрем тей, були виведзени и
облюбени дзецински шпиванки «Амрели»,
«Каролина», «Мойо руки», «Чийо же то
волки».
За програму дзивчата ше по традициї
пооблєкали до руских сукньох цо их ок-
ремне барз радовало. На годзинох рус-
кого язика и култури школяре зоз помоцу
учительки и сами направели поєдноста-
вене женске народне облєчиво до кот-
рого облєкли бабки од кукуричанки. Ре-
зултати їх роботи могло ше видзиц на
вистави подобових роботох виложених
у голу. Окрем бабкох нашли ше ту и ма-
льовани танєри, цифровани бундавки и
рисунки старих стварох. 

Леся Мудри

З
нагоди Медзинародного дня ма-
церинского язика, 21. фебруара
2013. у Ош Стари Янковци орґа-

низовани 1. школски вечар рускей пое-
зиї, хтори бул пошвецени поетеси
Любки Сеґеди-Фалц. 
Програма започала з модну-етно
ревию руских сукньох. Осем дзивчата
зоз баршоньом на глави, пооблєкани у
целовей и каменковей шмати, у руба-
ним догановим гадвабу и у белавим
блишу, пишно ше прешейтали по бини.
За виход каждей дзивки шлїдзело
кратке толкованє облєчива и моцни
аплауз. През презентацию »Хто Рус-
наци?« у Power pointu, присутни до-
стали основни спознаня же хто то
Руснаци, одкаль су, дзе им коренї, кеди
и одкаль ше приселели до Старих Ян-
ковцох, хтори то були фамелиї...
Главна часц програми було предста-
вянє поезиї рускей поетеси Любки Се-
ґеди-Фалц, хтора була окремни госц
того вечара. З богатого опусу єй поезиї,
вибрани и пречитани були писнї: Цо на

цо здабе; Чи чежко писню, мамо, напи-

сац; Мойому валалу; Мойо коренї и лю-
бовна перлина Любим це. Поетеса була
барз приємно нєсподзивана кед чула з
яким чувством школяре вигваряю

ДЗеНЬ мАцериНСкОгО ЯЗикА

ДЗЕНь мАЦЕРИНСКОгО ЯЗИКА 
У мИКЛОШЕВСКЕЙ ШКОЛИ

1. ШКОЛСКИ В  
ПОЕЗИЇ У СТАР   

Вельке число учaшнїкох нa першим ве      

Миколшевски школяре хтори виучую руски язик

Чaсц шветочней прогрaми



   
   

     
     

    
  

   
    

     
     

     
     

    
    
    
     

     
      

      
    
    

     
    

      
      

      

     
     

     
   

стихи єй писньох, а хтори лєм пред
трома мешацами почали учиц руски
язик. Гоч програма була пририхтана за
школярох и за нащивительох, була то
источашнє и отворена годзина рускей
литератури. Стретнуц ше з руску пое-
тесу и то ище з лауреатку награди
Александра Духновича, та видзиц и
тримац у рукох »карпаторусинского
медведза« нє случує ше часто. Про-
грама була преткана з рускима народ-
нима писнями Вежнї зайду, Зреє жито

и Червена ружа трояка. 

Пририхтуюци ше за тот вечар поезиї,
школяре збогацени зоз знаньом як о
културним скарбу и прешлосци Русна-
цох, так и о руским язику, о рускей ли-
тератури и о писательох хтори жили и
жию у Горватскей. Пририхтац и орґани-
зовац вечар поезиї за школярох хтори
руски язик и културу почали учиц пред
трома мешацами, мушиме припознац
же наисце вельки успих. 
Програму пририхтали школяре Ош
Стари Янковци од 1. по 8. класу хтори
ходза на наставу руского язика и кул-
тури з учительку Илону Грецешин, а
програму провадзела ТВ Винковци. 

мр Илона Грецешин

З
нагоди Медзинародного дня ма-
церинского язика, 22. фебруара
2013. року, у Подручней школи

Петровци, хтора припада Ош Антуна
Бауера Вуковар, орґанизовани 13.
школски вечар рускей поезиї, хтори
бул пошвецени поетеси и Петровчанки
Мелани Вашаш. У кабинету за руски
язик виша 13 таблони руских поетох з
горватского Подунавя, а школяре збо-
гацени зоз спознаньом о їх иснованю.
шицки учашнїки, як то уж традиция,
були пооблєкани по руски, а треба за-
мерковац же кажда школярка ма свою
власну руску сукню. 
У першей часци школяре нїзших класох
виведли два драмски сличи При ярку и
Под черешню, а школяре висших кла-
сох штири драмски слички Мачка,
Важни папери, Вишивани ручнїки и
Ткани парток. Друга часц була пошве-
цена поезиї нашей Петровчанки и пое-
теси Мелани Вашаш. цала програма
була ошвижена з рускима дзецин-
скима, уметнїцкима и народнима шпи-
ванками. 
Поетесу и поезию Мелани Вашаш пред-
ставели и читали школяре висших кла-
сох. Патрачох здогадли же ше
Вашашова зоз свою поезию перши раз
явно представела 2003. року праве на

4. школским вечаре рускей поезиї, а
писню пречитала єй унука. Зоз збирки
поезиї »Мойо квитки«, хтора друкована
2011. року, а хтору поетеса, на жаль, нє
дочекала, пречитани дзешец писнї. 
Програму пририхтали 34 школяре Пш
Петровци од 1. по 8. класу хтори ходза
на наставу руского язика и култури з
учительками Наталию Гнатко и Илону
Грецешин. Програму провадзели ТВ
Винковци и Горватски радио Вуковар. 

мр Илона Грецешин

ДЗеНЬ мАцериНСкОгО ЯЗикА

  ВЕЧАР РУСКЕЙ
  РИХ ЯНКОВЦОХ 

13. ШКОЛСКИ ВЕЧАР РУСКЕЙ
ПОЕЗИЇ У ПЕТРОВЦОХ 

Милей нaродней поетеси Мелaни Вaшaшвей на знaк здогaдовaня нa єй
кнїжку и Петровци

     чaру рускей поезиї у Стaрих Янковцох

Школяре ОШ „Aнтун Бaуер” ПШ
Петровци хтори ходзa нa годзини
руского язикa

У
Осиєку, 23. марца
2013. року, на цен-
тралней городскей

площи и на площи Ивана
Павла II напрез осєцкей Кон-
катедрали св. Петра и Павла
отримани уж традицийни
манифестациї  "Цифровани
вайца у фарбох городу",
"Квитни корзо", та "Дзень
кичкириджох" лєбо як у Сри-
ме наволую тото квеце – зе-
ленкада.
То манифестация котра ше
традицийно отримує всоботу
пред Квитну нєдзелю, а на-
явює приход Велькей ноци
и яри. Орґанизатор город
Осиєк зоз рижнима здруже-
нями з Осиєку, як и зоз здру-
женями националних мен-
шинох, та установами пред-
школского и школского воз-
росту нїзших класох.
Док ше на централней го-
родскей площи отримовали
представянє велькопосних и
вельконоцних єдлох и насту-

пи културно уметнїцких
дружтвох, пред Конкатедралу
дзеци украшовали вельки пи-
санки зоз стиропору. Блїзко
Конкатедрали бул паркиро-
вани и трамвай у котрим За-
ячок дзецом даровал лакотки,
а Квитни корзо отворели
осєцки „Зумбичи“ и познати
радийски водитель „Ютром-
лат“. 

Госци Представительки рус-
кей националней меншини
Осєцко-бараньскей жупаниї
Агнетки Балатинац и КУД
Руснацох Осиєк були члени
КУД „Осиф Костелник“ з Ву-
ковару. Вони ше Осєчаньом
представели зоз хлапцовски-

ма и дзивоцкима танцами у
хореоґрафиї Звонка Костел-
ника. Хлапци одтанцовали
„Херц“, а дзивчата „Чийо же
то волки“. Солисткиня, Ма-
рия Русин, одшпивала руску
шпиванку у забавним духу
„Ноцна музика“. Танєчнїкох
проведзел оркестар КУД Рус-
нацох Осиєк подомогнути з
гармонику котру грал Звонко

Еделински з Петровцох.
Шицки достали вельки ап-
лауз, а кельо були атрактивни,
було видно и по вельочисле-
них фоторепортерох котри

их нєпреривно сликовали, а
тиж так и вельочислени сли-
ки праве членох КУД „Осиф
Костелник“ котри ше зявели
на рижних интернет порта-
лох.
Интересантносц же орґани-
заторе вироятно нє обчеко-
вали таки динамични танци
яки виводзи КУД „Осиф Кос-
телник“, та дочасово поста-
вена бина на главней город-
скей площи лєдво витримала,
алє задовольство на тварох
патрачох и моцне кляпканє
надомесцели тоту малу нє-
лагоду кед вам ше под ногами
дзвигаю дески.

агнетка балатинац

КУД „Осиф Костелник“ з Вуковару зоз Представительку
рускей националней меншини ОБЖ Агнетку Балатинац

Мария Русин

Дзивоцка ґрупа КУД „Осиф Костелник“  

ЦИФРОВАНИ ВАЙЦА У ФАРБОХ ГОРОДУ

Хлапцовска ґрупа КУД „Осиф Костелник“ з Вуковару



PISCI SU VAM NAPISALI - ПиСАТелЄ ВАм НАПиСАли - ПиСЬмеННики НАПиСАли ДлЯ ВАС

13

В
араждинского профе-
сора и доктора музики
Марияна Зубера пет-

ровска и руска явносц най-
баржей памета по тим же як
учитель-початнїк службовал
у Петровцох од 1939. по 1941.
рок. У Петровцох ше и оже-
нєл за учительку Марию Пет-
ранович - Секу, дзивку пет-
ровского пароха и културно-
просвитного роботнїка о.
Спиридона Петрановича. По-
знєйше закончел за профе-
сора музики и докторовал
музику (професор му бул
Ловро пл. Матачич, зоз кот-
рим после Другей шветовей
войни бул загарештовани у
Старей Ґрадишки, а пред тим
их тедишня власц осудзела
аж на шмерц!), а як професор
музики робел у Музичней
школи у Вараждину, дзе
оформел дзецински хор и бул
водитель и дириґент по 1974.
рок, кед пошол до пензиї.
Бул снователь „Вараждин-
ских барокних вечарох“ и
предсидатель Дружтва му-
зичних педаґоґох Горватскей.

Проф. др Мариян Зубер умар
2008. року у Вараждину, у
95. року живота.  
Концом юния мешаца 1954.
року у Петровцох госцовал
дзецински хор Музичней
школи з Вараждину, хтори
теди бул найпознатши дзе-
цински хор у Югославиї. Чле-
ни хору були дзеци з вараж-
динских основних школох,
хтори були и школяре Му-
зичней школи у Вараждину.
Хор мал вельочислени на-

ступи по Горватскей, Югос-
лавиї, Европи и Америки, а
їх шпиванки були часто ви-
водзени у програми Радио
Заґребу, Радио Минхену, Ра-
дио Нового Саду итд. Члени
хору на репертоаре мали 50
шпиванки, котри шпивали
напамят и штирогласно, у
провадзеню оркестра або
пиянисти на клавиру/пияну.
Дзеци з Вараждину пришли
до Петровцох после госцо-
ваня по Бачкей: шпивали у
Новим Садзе, Руским Керес-
туре, Коцуре и у Дюрдьове.
На гайзибанскей станїци
„Нови Вуковар“ дочекали их
члени КМД „Яким Гарди“ и
на кочох, тракторох и автох
привезли до Петровцох. По
приходу до Петровцох були
розподзелєни по обисцох, а
домашнї их вигосцели як лєм
найлєпше знали и могли.
На початку програми проф.
др Зубер, дириґент и водитель
того дзецинского хору, отри-
мал уводне слово – на чистим
руским язику! Спрам словох
старших Петровчаньох вон

гварел шлїдуюце: „Мили
мойо Петровчанє! Праве вам
мушим подзековац за мойо
музични успихи! Под час
мойого службованя у Пет-
ровцох дзечнє сом слухал
вашо народни писнї, хтори
ше ми барз пачели, та сом
их прето записовал и дзечнє
шпивал, алє источасно и жа-
ловал же за таке музичне бо-
ґатство зна лєм мале число
людзох. Кед сом виучел за
професора музики вец сом
ше перше здогаднул вас и
ваших народних писньох,
прето же ми и вони принєсли
успих и славу“ – гварел про-
фесор Зубер. 
Дзеци з Вараждину у Пет-
ровцох виведли цаловечаршу
програму, а на руским язику
одшпивали вецей руски на-
родни писнї (котри за хорске
виводзенє обробели Ириней
Тимко, доктор Жґанєц и до-
ктор Зубер), цо одушевело
вельочислених патрачох у
сали ДТВ „Партизан“, од-
носно у ткв. „Соколани“. 

Яким Пушкаш

Н
а други дзень Велькей
ноци, додня рано, по-
чинали облївачки.

Хлапци облївали дзивчата,
леґинє дзивки, а хлопи жени.
По єдней верзиї того звичая
дзивки ше скривали, а леґинє
их мушели глєдац, а по дру-
гей верзиї дзивков оцец стал

на капурки и зоз палєночку
понукал леґиньох котри при-
шли до облївачки, а дзивка,
у дружтве мацери, чекала на
дворе. Плюскало ше по три
раз по твари, а при тим леґинє
вигваряли „Христос вос-
крес!“, а дзивки одвитовали
„Воистину воскрес!“ После

оконченого облїваня кажди
леґинь достал писанку и най-
частейше бул понукнути зоз
колачами, або зоз дачим ин-
шим. У прешлих часох хлап-
ци и леґинє ходзели по облї-
ваню на кочох котри звичайно
були оквицени з вишиванима
ручнїками. На треци дзень
Велькей ноци дзивчата, дзив-
ки и жени облївали хлапцох,
леґиньох и хлопох, ишло ше
тиж на кочох, а кочияше най-
частейше були оцове дзив-
чатох/дзивкох. Леґинє и хло-
пи знали ше на тот дзень об-
лєчиц до женских шматох,
пре франту, и так ше пре-
ходзели по валалє.
Перша фотоґрафия знїмена
у Петровцох 1951. року, на
други дзень Велькей ноци,
найвироятнєйше у Семано-
вим дворе на Ґрабику. На фо-
тоґрафиї видзиме три дзив-

чата/дзивки и ґрупу леґиньох.
Шицки вони шветочно об-
лєчени. Леґинє у рукох три-
маю гарчки и кабли, а век-
шина их ма калап на глави, а
дзивка на правим боку фо-
тоґрафиї у рукох трима руч-
нїк. Друга фотоґрафия знї-
мена 15. априла 1963. року,
тиж так на други дзень Вель-
кей ноци, опрез Матовей або
Кетелешовей хижи у Вуко-
варскей улїчки у Петровцох.
На фотоґрафиї видзиме конї,
коч и шейсцох 14-15 рочних
леґиньчкох, а то (патраци з
лїва на право): Яким Пап -
Матов, Кирил Гарди - Миш-
каньов, Янко Пушкаш, Ми-
кола Дудаш - Семанов, Владо
Рускаї (грає на гармоники)
и Владо Гасан.

Яким Пушкаш

ДЗЕЦИНСКИ ХОР З ВАРАЖДИНУ ШПИВАЛ У ПЕТРОВЦОХ ПО РУСКИ!

ШКОЛЯРСКИ БАЛАМУТИ (6)

ОБЛЇВАНЄ
СТАРИ ФОТОҐРАФИЇ

Мариян Зубер и дзецински
хор Музичней школи з 

Вараждину

64/2013 VJENČIĆ   ВЕНЧИК   ВІНОЧОК

Пчолка сонЯ

Отворела свойо очка пчолка Соня

замахала зоз кридлами такой вона.

Обула червени чижмочки бо роса

нє може исц на роботу така боса.

Вжала до руки кантичку з джобочками 

понагля швидко за другима пчолками.

Нашла вона єден пахняци били квет

та почала зберац слатки полен за мед.

Напольнєла барз швидко кантичку

свою,
и приключела ше ґу свойому рою.

Вредни пчолки наставели днями лєтац

направели меду боме и за предац.

А вец ше зацагли до своєй кошнїци

скрили ше од жими и шнїжней кралїци.

наШа Мала Ганїчка

Наша мала Ганїчка

ма червени лїчка,

часто скака ґуми

и вожи ролшуи.

За ню старши гваря

же є барз нєсташна,

люби стац на глави,

шицко ю цикави.

Валя ше по трави,

потим лапа жаби,

а кед слунко зайдзе

хробака пренайдзе.

любица Гаргай

Мала куХарка

Я вам бидна нє знам вельо,
та ище сом мала,
алє полудзенок вариц –
без проблему бим знала.
Мама ше зоз нами трапи
од рана до ноци,
та прето сом одлучела
буц єй од помоци.
Я полудзенок направим –
пальци олїжеце.
Цо положим до шерпенї
вериц нє будзеце:
мархву и кус цибулї,
келю и салами,
а вец ище кельо станє
соку зоз банани.
Кус желєного гращку,
мещок кексу «Сари»
и петрушку з пастернаком
та вец най ше вари.
Ище швидко я ту додам,
уж на самим краю,
два таблїчки чоколади
и шольочку чаю.
Ниа, тераз уж готови
полудзенок фини!
Та и нє було барз чежко
так як вам ше видзи.

Давор лагудза

Школска лЮбов

Цалком случайно тей яри
пришло до бурї у моєй глави.
Сама сом себе нє верела
же ше ми перша любов случела.
Як моцна габа ме залапела
кед сом му до оч попатрела.
Шерцо ми швидше задурка, за-
трепеци.
Ошмих по твари ше розлєє.
Белави очи жадам стретнуц у
школи
чи ше зидземе, думка ше рої.

Мац ше зо мну вчера муштрала
бо сом домашню нє написала.
„Моя ше дзивка чуднє справує.
Цо то зоз тобу?“ – мнє випитує.
Барз сом ше мамо залюбела,
дзеку за ученє сом страцела.

Нєшка ми гварел же ше му
пачим,
пойдземе вєдно на сок и колачи.
Потим ше коло рики прешей-
таме,
красу яри ми порозпатраме.
Радосни хвильки подзелїме,
ютре у школи ше увидзиме.

ксения лїкар

Хто коГо Ма

Гуска ма гушатка,
Качка ма качатка,
Швинка ма прашатка,
А мачка – мачатка.
Кобула ма гачатка,
Курка ма курчатка,
Овца ма ягнятка, 
А коза – кожлятка.
Кед нам яр приходзи
Младе ше народзи.
То зна и Меланка,
Мамова кресцанка.

леся Мудри

Мацерово очи

Два бистри поточки,
два белави хмарочки,
два червени жирячки,
два жовти ружички,
два облаки одхилєни,
два шерца зєдинєни,
два златни слунечка,
два умилни мачатка,
два стриберни жвератка,
два чаривни бисери,
праве так випатраю
очи каждей мацери!

ПиШна Мачичка 

Франти по дворе виводзи,
ґу швиньом и куром одходзи,
за пшичками бежи, поскакує,
до герчковей дзири закукує.

Пайташох цали час зволує,
нїґда нє ма мира, нє геверує.
Нє люби буц сама, осамена,
за бависко вше є розположена.

Вона ше по дворе пиши
и нє бриґа єй за миши!
Красна як найкрасша сличка,
тота наша пишна мачичка!

олґица Мудри

ШколЯр Яни

Кед нaш Яни рaно стaвa,
бaрз му чежкa його глaвa,
дaкус го и хрибет болиї –
бо му стaвац нє по волї.
Мaц жубротa – Стaвй Яни
чом ци очкa тaк поспaни?
З посцелї ше швидко зберaй
и зоз очкох кaпри сцерaй,
нє можеш ше розцaговaц –
бо мушиш и фриштиковaц.
Лепинї уж упечени
и з мaджуном помaсцени,
понaгляй бо школa чекa,
попиєш и шольку млєкa.
Мaц ше крaшнє постaрaлa,
Яникa випровaдзaлa.
A Яни по школу
понaглял, aж бежaл
тaкой зa кaпурку
школски бриґи превжaл.

Мелaния Пaп

СТAри рУСки БAВиСкA - ВреДНи рУки

РУЦаЦ ДЯтЬКИ

Р
уцац дятьки то було руцанє кляпчистого ка-
меньча же би одскаковало по поверхносци
води. Кляпчисте каменьче ше вжало до руки

зоз хтору ше замахло и збоку цела ше го вируцело.
Кед руцанє було успишне, каменьче одскаковало
вецей раз по поверхносци води. У Коцуре руцанє
дятькох волали мачки-дячки, а у Миклошевцох
ше мерало кельо одбиє годзини. Кому каменьче
одбило вецей годзини, односно вецей раз одско-
чело по поверхносци води, тот бул побиднїк.

Мария Хома

На ВИГРИЗКИ 
КаМЕНЬЧа РУЦаЦ

В
ибрало ше моцну и грубшу вигризку
длугоку коло 50-60 цм. Потим ше на
єдним концу, при самим верху ви-

гризки вирезало дзирку на штири угли, вельку
тельо же би до нєй могло войсц каменьче. Вец
ше тоту вигризку вжало до єдней руки, моцно
ше замахло зоз ню и швидко таргло, а ка-
меньче одлєцело и до 50 метери далєко.

Мария Хома

папЕРоВИ таЩоК

Т
ого року яр зме чекали барз длуго. А дараз
давно нашо предки верели же яр треба нє
лєм чекац, алє ю и заволовац. Же би яр при-

шла цо скорей шпивало ше єй писнї, а жиму ше
«виганяло» зоз палєньом страшидлох. Єдно од
популарних обичайох при велїх народох було пра-
венє тащкох зоз цеста, слами, цвернох чи паперу.
Направ и ти тей яри паперового тащка, най це
розвешелї и шицким укаже же яр уж ту.

Тереба ци: ребрасти картон, лїпкадло, били папер,
фломастери и ножнїчки. Зоз картону виштригнї
два пантлїчки , ширшу 70 цм зоз 6 цм, а узшу 70
цм зоз 4  цм. Узшу пантлїчку скруц до ролни и
залїп. То тащкова глава. Зоз чарним фломастером
нарисуй очи, а од фалатка червеного паперу
направ писк. Зоз билого паперу виштригнї два
правокутнїки (25 х 15) и поскладай их до гармоники.
Єдну «гармонику» залїп на конєц ширшей пантлїчки
так же би зоз  обидвох  стирчало як кридла, скруц
и залїп. Добил ши тащково цело. Залїп главу за
цело. Другу гармонику злож на поли и залїп на
место тащкового хвосцика. Заквач цверенку – и
най твой тащок полєци.

Леся Мудри

Цо то пахНє
Макрени цошка запахло кед ишла до школи.

Так крашнє запахло. У школи цали час розду-

мовала о тим цо би то могло буц таке пахня-

це.

– Макрено, Макрено! – вола ю пайташка

Ема.

– Модлїм?

– Цо ши така задумана?

– Ша, цошка ми запахло кед сом ишла до

школи, а нє знам цо.

– Га-га-га, цо же шицко пахнє?

– Ша квеце, пахнячка... – одвитує Макрена.

– Добре, єст ище того.

– Гей, єст, алє нїяк ше нє можем здогаднуц

цо би так крашнє могло пахнуц.

Дин-дон, дин-дон – забренкал школски брен-

чок.

– Идземе до класи! – волаю учителє.

– Гайде, Емо, идзме до класи, познєйше буд-

земе бешедовац.

– Добре, Макрено, а я ище роздумам.

Кед Макрена пришла дому почала глєдац цо

ма таки красни пах. И надошла! Такой наво-

лала пайташку на мобител:

– Ша то наша ружа преквитла под облаком!

И од теди Макрена люби квеце. А ружи най-

баржей.

Сабина Ждиняк, 4. класа

Миклошевци

VJENČIĆ   ВЕНЧИК   ВІНОЧОК 64/2013

ПоДШнїЖнїки

Прешла жима, пришла яр
викукли подшнїжнїки
задзвонєли, пребудзели
шицки ярнї квитки.

Михаел Бурчак, 2. класа 
Петровци

Яр

Желєна уж трава
на нашей пажици,
цепле миле слунко
радошнє нам швици.

Дзеци ше радую,
писньочки шпиваю, 
радосни, розбавани 
цеплу яр витаю.

Медєши Лорена, 2. класа
Петровци

Яр

Радую ше дзеци 
бо уж слунко швици,
сходза ше и бавя
на нашей пажици.

Од квеца по квеце 
вредна пчолка лєци. 
З роботу поздравя 
розбавени дзеци.

Нера Салак, 2. класа
Петровци

Яр

Цепле слунко швици 
радую ше птици, 
радошнє шпиваю 

ярнї днї витаю.

Трава зажелєнєла,
а божа катичка прилєцела.
Пахняци квитки розквитую
и пчолки доволую.

Вредни, зложни пчолки
з квеца мед збераю,
до кошнїцох своїх
вони их одкладаю. 

Кристина Дороґхази, 2. класа 
Петровци

слунко

Слунко, слунко
баржей греє,
и шицким ше 
дзецом шмеє.

Слунко, слунко
баржей швици,
квитнє квеце 
на пажици.

Лана Добриєвич, 2. класа 
Петровци

Яр

Идзе, идзе яр
приноши нам дар,
слунко, ружи, цверчки
и божи катички.

Птици ше врацаю 
зоз цеплого краю, 
а радосни дзеци 
щиро их витаю.

Лана Добриєвич, 2. класа 
Петровцич

ПИСМО ЗА РЕДАКТОРКУ!

ш
колярка сом трецей класи

Ош Антуна Бауера Вуко-

вар, Пш Петровци. Мойо

пайташки и я ходзиме од першей

класи и на годзини руского язика и

култури. Уж зме научели читац и

писац друковани и писани букви рус-

кей азбуки, алє барз любиме и рисо-

вац. Свойо роботи посиламе до

Вечику и радуєме ше кед су нам обя-

вени. Маме предклад за Вас. Понеже

вельо рисуєме, жадаме же бисце у

Венчику предвидзели вецей боки,

голєм три, за нашо подобово роботи. 

Матеа Мудри, 3. класа 
Петровци

ЗАПАХЛА ЯР

Жима прешла, сцигла яр. Тогорочна

яр започала дакус иншак. Место

жовтих яґлацох, билих подшнїжнїкох

и фиялкох, ярнї танєц тацовали били

пахульки. Место чвиринканя птицох,

чула ше лєм писня витра, та ше жима

чувствовала ище вшадзи доокола.

Но, о даскельо днї слунко помали по-

чало ошвицовац прекрасну пажицу.

Запахла яр. Тераз ше на пажицох

чую радосни дзецински гласи и чви-

ринканє птицох.  

Мануела Мадярош, 7. класа  
Стари Янковци  

ЯР

Єдного рана станул сом скорей як

звичайно. Пребудзело ме чвиринканє

птицох и пах квеца. Було то ярнє

рано. По фриштику, пошол сом ше

лабдац. Трава на пажици була ско-

шена, а квеце окреме крашне пахло.

Поволал сом своїх товаришох и вєдно

зме уживали у чаривносцох яри. 

Максим Королев, 5. класа 
Стари Янковци

ZABAVANA STRANA - ЗAБAВНи БОк – рОВЗВAЖAльНA СТОрІНкA

Чи сце знали:

– же ¾ влапеней риби ше хаснує за
єдзенє, а гевто друге за правенє
мидла, лїпкадла,     марґарину и
гною?
– же дзепоєдни пси можу буц так
видресировани же можу предвид-

зиц нападнуце епилепсиї?
– же слово ангел приходзи од грече-
ского слова анґелос цо значи глаш-
нїк?
– же пес може чуц глас на удалє-
носци од 250 метери?
– же у Америки постоя 12 городи
хтори ноша назву Москва?

– же вулканска лава ма темпера-
туру од 850 целзиюсових ступньох?

– же ше през лєто 60% води у
обисце троши на залїванє квеца и
трави?

Любица Гаргай                                                                                                                                                                                                                                                                                                                                                                                                                                                                       

хто пРЕНаШоЛ аМЕРИКУ

- Марчо, укаж на карти дзе ше на-

ходзи Сиверна Америка! – гвари

професор на годзини ґеоґрафиї.

- Ниа, ту є! - указує Марча.

-Точно! А тераз питанє за шицких

вас у класи: хто пренашол Америку? 

- Ша, Марча! – єдногласно одвито-

вали школяре.

На ГоДЗИНИ пРИРоДИ И 

ДРУЖтВа

- Яни, начишлї пейц продукти котри

зробени з млєка, або маю надосц

млєка у своїм составе!

- Сир, шметанка, кисле млєко...

- Ище два! - була упарта учителька.

- Ша, и два крави! – одвитовал Яни. 

На ГоДЗИНИ ВИРоНаУКИ

- Владо, поведз нам чи ше ти модлїш

пред початком каждого полудзенка?

– интересує ше професорка виро-

науки.

- Нє, нєт потреби, прето же моя мац

барз добра кухарка! - одповед Вла-

до.

пЕРШИ ДЗЕНЬ У ШКоЛИ (1)

Же би школяром першей класи роз-

била страх од школи, учителька на

першей годзини водзи з нїма шлї-

дуюцу розгварку:

- Хто од вас зна скияц? - нїби ше

интресує учителька.

У класи цихосц.

- А чи дахто, можебуц, зна плївац?

– упарта учителька. 

- Я! - гвари мали Петрик.

-Крашнє! А дзе ши научел плївац?

– интересує ше учителька.

- Ша, у води, дзе бим индзей могол

научиц?! - чудує ше Петро.

пЕРШИ ДЗЕНЬ У ШКоЛИ (2)

После першого дня у школи Ганча

ше барз розчарована врацела дому.

- Цо, нє було ци крашнє у школи? –

чудовала ше Ганчова мац. 

- Нє! Прето же ище вше нє знам чи-

тац, анї писац, надалєй, у школи

вообще нє маю бабки и други ба-

виска, як у оводи, а попри шицкого

того учителька нє допущує школяром

бешеду под час отримованя настави!

То шицко вєдно чиста катастрофа! -

одвитовала Ганча.     Яким пушкаш

ШКОЛЯРСКИ ГУМОР



ПОДОБОВО рОБОТи

Мелитa Сеґеди, 1. клaсa, Петровци

Кристиян Мудри, 1. клaсa, Миклошевци

Лaрисa Будински, 1. клaсa,

Стaри Янковци

Ноa Крaйнович, 3. клaсa, МиклошевциAнa Контич 3. клaсa,
Петровци

Мaртинa Aнтукич, 4. клaсa, Стaри Янковци
Срдян Рaц, 4. клaсa, Петровци




